
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

তবু সবই ঠিক হয়েছে; কবের আদি পৃথিবী থেকে তুমি

কত গ্লানি রক্ত আঁধার বিহুলতার থেকে

চলেছ আজও তিলধারণের মতন পটভূমি

দান না করে নিজেরই গালে সে তিলবিন্দু রেখে।






কার্তিকের ভােরে :১৩৪০


 


কার্তিকের ভােরবেলা কবে

চোখে মুখে চুলের ওপরে

যে শিশির ঝরল তা

শালিক ঝরাল ব’লে ঝরে



আমলকী গাছ ছুঁয়ে তিনটি শালিক

কার্তিকের রােদে আর জলে

আমারই হৃদয় দিয়ে চেনা তিন নারীর মতন;

সূর্য? না কি সূর্যের চপ্পলে



পা গলিয়ে পৃথিবীতে এসে

পৃথিবীর থেকে উড়ে যায়

এ জীবনে ঢের শালিক দেখেছি

তবু সেই তিনজন শালিক কোথায়।

		 এই পাতা শেষ সম্পাদিত হয়েছে ০৯:৩১টার সময়, ৩০ ডিসেম্বর ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

